
Á Á nāmavaibhavastabakaḥ saptadaśaḥ Á Á
dhāmnā dṛśyēya rājīvadhāmnā tēna dayālunā Á
āmnānaṃ jātucidyasya nāmnāṃ jñānairyunakti naḥ Á Á 17.1 Á Á

arṇavēndratanayē’tiduḥsahaiḥ
durnarēśaguṇavarṇanātapaiḥ Á

ārtayā rasanayā’dya śītalaṃ
kīrtayāmi tava nāma kēvalam Á Á 17.2 Á Á

rājīvagēhē tava martyarājī -
rājīvayanti vyasanāgnimagnāḥ Á

nāmāni yaḥ kīrtayatē sa dhanyō
vaimānikānāmapi mānanīyaḥ Á Á 17.3 Á Á

pañcēṣucāpala palāyanasiddhamantraṃ
ghaṇṭāviśēṣaninadaṃ kuhanāpiśācyāḥ Á

kōpānalapraśamasāntvavacō murārēḥ
kē nāma nāma na japanti tavābdhikanyē Á Á 17.4 Á Á

āmnāyadugdhajaladhēramṛtaṃ madamba
nityadviṣāṃ praharaṇē druhiṇāstramantraḥ Á

nārāyaṇasya kila nityajapastvadīyaṃ
nāma pragalbhatamamabhyudayaṃ tanōtu Á Á 17.5 Á Á



śrīlakṣmīsahasram nāmavaibhavastabakaḥ saptadaśaḥ

nāmarakṣaṇaparastavōcitaṃ
nāmarakṣaṇamapēkṣatē ramē Á

yastanōti tava nāmayōjanaṃ
sō’yamadbhutamanāmayō janaḥ Á Á 17.6 Á Á

sāmnāṃ janmāntaramakhilaṛgvargasargāntaraṃ vā
paryāyō vā sakalayajuṣāṃ prakriyātharvaṇānām Á

vēdāntānāṃ kimu vinimayō viśrutaṃ viśvamātaḥ
divyaṃ bhavyaṃ diśati japatāṃ dēvi nāma tvadīyam Á Á 17.7 Á Á

trayyantaikapraṇayimanasastāpasāḥ pāpasārtha -
pratyādēśapramuditamahācētasaḥ sphītasattvāḥ Á

nāma śrīmattava kila valatkīrtayaḥ kīrtayantaḥ
mātarmuktau vihitakutukā mōdayantē priyaṃ tē Á Á 17.8 Á Á

bhāsvadvarṇaṃ vṛṣagiripatērbhāvukaṃ tanvatā tē
dhāmnā dhāma sphurati jaladhēḥ putri nāmnā ca nāma Á

ramyaṃ harmyasthalamapi mahīrakṣiṇaḥ śailatuṅgaṃ
dīpārōpaṃ rajaniṣu vinā dēvi dēdīpyatē kim Á Á 17.9 Á Á

apyasmākaṃ vacanamacamatkāri kaṃsārikāntē
prājñāsvādyaṃ bhavati bhavatīnāmadhēyānuṣaṅgāt Á

karpūrādisthiraparimala dravyasācivyabhūmnā
nirgandhē syādapi surabhitā nimbakāṣṭhasya cūrṇē Á Á 17.10 Á Á

ambā lakṣmīramṛtasahabhūrabdhirājanyakanyā
padmā viśvambharasahacarī padmasadmā ramēti Á

yō nāmaivaṃ pibati bhavatī nāmanāmāmṛtaughaṃ
tasyaivāhurjanani sulabhāṃ saṃsṛtiśrānti śāntim Á Á 17.11 Á Á

na muhurbahu manmahē manūn
na ca vācō jaratīradhīmahē Á

prayatāḥ prayatāmahē vayaṃ
tava nāmnāṃ haripatni kīrtanē Á Á 17.12 Á Á

anirāsyamadhōkṣajapriyē
bhavarōgaṃ bahulaṅghanairapi Á

tarituṃ prabhavanti līlayā
tava nāmauṣadhasēvinō janāḥ Á Á 17.13 Á Á

na hi nantumanantamīśmahē
na ca nirmāṇakathā’pi karmaṇām Á

kamalē kalibhīnivartanaṃ
kalayāmastava nāmakīrtanam Á Á 17.14 Á Á

vividhāni tavādhunā tu nāma
vyasanānyabdhisutē dhunātu nāma Á

api yajjapataḥ kalāvahāni
syuramūnyujjvaladhī kalāvahāni Á Á 17.15 Á Á

rāṣṭraprasaṅga kujanastutirājakārya -
dustarkavāda paradūṣaṇadōṣaśāntyai Á

nārāyaṇapriyatamē nanu pāvanāni
nāmāni kīrtayatu tē rasanā madīyā Á Á 17.16 Á Á

prādēśasaṃmitanijōdarapūraṇārthaiḥ
atyarthamēbhiranṛtairabhidahyamānā Á

nirvātu nīradhisutē rasanā tvadīyaiḥ
ākhyāśatairabhimatairamṛtairivāsau Á Á 17.17 Á Á

www.prapatti.com 3 Sunder Kidāmbi



śrīlakṣmīsahasram nāmavaibhavastabakaḥ saptadaśaḥ

agatikadēhidēhi vacanaśrutiduḥkhadaśā -
kupitamitampacastavanaduṣkṛti niṣkṛtayaḥ Á

bhavadabhidhāsudhā bhavadavānalatāpamuṣaḥ
janani punaḥ punaḥ paripunanti jaganti ramē Á Á 17.18 Á Á

śrutiphaṇitisthiti smṛtipurāṇatatiśravaṇē
bhagavati mādṛśāṃ jagati na pratibhāti gatiḥ Á

tadapi tava tvadīyadayitasya ca nāmajapaḥ
jayati kalau yugē jaḍadhiyāmapi kāmadughaḥ Á Á 17.19 Á Á

manasijatātapādamanasaḥ parituṣṭikaraṃ
janani samānamēva nanu sāma ca nāma ca tē Á

atiśayamādimādaparamēva tathā’pyayatē
nidhanamupadravaṃ ca na kadā’pi yataḥ sahatē Á Á 17.20 Á Á

pāpāṭōpanidāghavarjanakṛtē parjanyagarjāyatē
vyādhivyālakulē patatpatigarudvātūlanādāyatē Á

dāridryadviradēndravāraṇavidhau siṃhāṭṭahāsāyatē
padmē tāvakanāma saṃsṛtiniśi pratyūṣakālāyatē Á Á 17.21 Á Á

rājīvāyatanēti daityajidurōrakṣēti lakṣmīriti
kṣīrābdhērduhitēti kaiṭabharipōrdārā iti śrīriti Á

śrēyaḥ sādhanadēvatēti jagatāṃ mātēti sītēti ca
prātarmātarupāsmahē kṛtaśubhasthēmāni nāmāni tē Á Á 17.22 Á Á

añcatpañcaṣavarṇamarṇavasutē
tvannāmakarṇāmṛtaṃ

matpāpāni mahattarāṇyapi muhu -
rmuṣṇāti kṛṣṇāṅganē Á

akṣīṇi pratirundhadandhatamasaṃ
gēhēṣu bhūyiṣṭhama -

pyaṅguṣṭhapramitaiva dīpakalikā
hā hanta nō hanti kim Á Á 17.23 Á Á

avitumudadhikanyakē’cikitsyān
maraṇajarādimayānmahāmayānmām Á

paramaviṣamamāntaraṃ kaṣāyaṃ
pacati śucirbhavadīyanāmavargaḥ Á Á 17.24 Á Á

kṛtaśubhatati dhāritaṃ kṛtārthaiḥ
bhagavati bhōgyamatīva pāvanaṃ ca Á

abhidadhati suvarṇamātmavantaḥ
praśamitadurgati nāma tāvakīnam Á Á 17.25 Á Á

harisakhi tava dhūtaklēśabhūmāni nāmā -
nyaharaharahamudyadbhaktirākarṇya dhanyaḥ Á

jahi dalaya badhāna cchindhi bhindhīti ghōraṃ
yamabhaṭaraṭitaṃ tadbhūri dūrīkriyāsam Á Á 17.26 Á Á

svapadanyasanēna cāruvarṇā
suravāgōṣṭhaviśuddhihētubhūtā Á

kamalē mama kāṅkṣitāni dugdhē
stavanārhā tava nāmakāmadhēnuḥ Á Á 17.27 Á Á

tava divyanāmni madhurē nirākṛta -
vyasanē sthitē’pi rasanēndriyaṃ mama Á

ramatē ramē kathamahō rasāntarē -
ṣvatha vā tadasya ghaṭatē jaḍātmanaḥ Á Á 17.28 Á Á

tvannāmadivyakusumāni dṛḍhairguṇaistē
saṃgrathya saurabha viśēṣa pariṣkṛtāni Á

āmuñcatādiha madīyasarasvatīyaṃ
mātarmahāpuruṣa mānasa rañjanāya Á Á 17.29 Á Á

manvantarāṇyamba phalaṃ tanīyaḥ
tanvanti manvantaramātravarti Á

āmuṣmikaṃ śāśvatamaihikaṃ vā
tvannāma kiṃ nāma phalaṃ na dattē Á Á 17.30 Á Á

varṇatrayātmā praṇavaḥ svaniṣṭhāṃ
varṇatrayīmēva punāti nityam Á

ēkadvivarṇā’pi ramē tavākhyā
citraṃ punītē caturō’pi varṇān Á Á 17.31 Á Á

vyājādupāttamapi vāridhirājakanyē
tvannāma kāmapi dadāti mudāṃ samṛddhim Á

āpītamulbaṇatapātapa tāpaśāntyai
dūrīkarōti duritānyapi vāri gāṅgam Á Á 17.32 Á Á

yō vakti dēvi padamēkamapi tvadīyaṃ
sarvāṇi tasya hṛdi bhānti sadā padāni Á

nityōnnatō nṛpatirēva vaśīkṛtaścēt
kiṅkurvatē purajanā iti kaḥ prayatnaḥ Á Á 17.33 Á Á

kṛpānidhē yamyadhipābhidhēyaṃ
vācō vidhēyaṃ tava nāmadhēyam Á

padmālayē yasya guṇōdadhē’yaṃ
pacēlimaṃ vindati bhāgadhēyam Á Á 17.34 Á Á

tvannāthanāmnaḥ svayamuttaraṃ sat
tavābhidhānaṃ guṇamādadhāti Á

padmēkṣaṇaprēyasi nirvigānaṃ
pramāṇamatra praṇavaṃ phaṇāmaḥ Á Á 17.35 Á Á

padmē nāmnāṃ pāmarāstāvakānāṃ
prauḍhiṃ vidyurnaiva nāmāntarēbhyaḥ Á

cakrīvantaścārukarpūracūrṇē
bhasmabhyaḥ kiṃ vismayaṃ prāpnuvanti Á Á 17.36 Á Á

jahadiha janani tvannāmadhēyaṃ vidhēyaṃ
jaḍamatiratiriktaṃ śarmaṇē karma kuryāt Á

nidhimanavadhimuccairniṣkuṭasthaṃ vihāya
pratibhavanamaśaṅkaḥ paryaṭēdbhikṣituṃ kaḥ Á Á 17.37 Á Á

dayōdadhē yaṃ tava nāmadhēyā -
bhidhā sudhēyaṃ yadi tāṃ dhayēyam Á

na vājapēyaṃ kamalē yajēyaṃ
na vā japēyaṃ mahatō’pi mantrān Á Á 17.38 Á Á

śaraṇa varaṇamantrē śārṅgiṇaḥ prāṇakāntē
paramapuruṣanāmnaḥ prāgupādīyamānam Á

viśadamahima nāma kṣipramēkākṣaraṃ tē
vitarati japatāmapyēkamēvākṣaraṃ tat Á Á 17.39 Á Á

kaṇṭhē kuṇṭhitanisvanē kaphacayai -
rakṣēṣu vikṣēpiṣu

suptē cētasi yātanābhirasuṣu
kṣipraṃ pratiṣṭhāsnuṣu Á

sāyāsā’pi samudraputri samayā -
bhijñā rasajñā mama

tvannāmōpahitaṃ hitaṃ japatu tad -
dēvasya nāma svayam Á Á 17.40 Á Á

abhyāsaiḥ pavamānamantravitatē -
rabliṅgabhaṅgyantaraiḥ

ādēśairaghamarṣaṇasya yamakai -
raṣṭākṣarasyēndirē Á

gāyatryāḥ punaruktibhiḥ paripaṇai -
rōṅkārapuṃsūktayōḥ

śuddhiṃ vyāhṛtisōdarairna bhajatē
kō nāma tē nāmabhiḥ Á Á 17.41 Á Á

prāyaścittaviśuddhyai
prāyaścittaṃ samastapāpānām Á

gāyatu tava nāmaiṣā
kamalē kalitānyanirasanā rasanā Á Á 17.42 Á Á

Á Á iti śrīmadvēṅkaṭādhvariviracitē śrīlakṣmīsahasrē nāmavaibhava

stabakaḥ saptadaśaḥ Á Á

